
Po sa primu borta in sa stòria de su Premio Strega, is cincu finalistas arribbant in 
Sardigna: a Quartu su18 de làmpadas

S’atòbiu nodiu cun sa literadura est in programma a is 21:00 a s’Ex Caserma de Bia 
Roma 30.

Atòbiu de importu in su calendàriu arricu de eventus culturalis de s’istadi Quartesa. 
Po sa primu borta in sa stòria de su Premio Strega, is cincu finalistas de 
s’arreconnoscimentu prus de importu de Itàlia s’ant a firmai in
Sardigna. S’eventu est arrangiau po mèrculis 18 de làmpadas 2025 a is 21:00 a s’Ex 
Caserma de Bia Roma 30.

S’eventu, bòfiu de su Comunu de Quartu Sant’Aleni, cun dinai de sa
Fondatzioni Quartu Cultura, rapresentat un’ocasioni manna de cultura po sa citadi e 
po totu s’ìsula: sa Cincuina de su Premio Strega 2025 at a essi protagonista de 
un’atòbiu abertu a su pùblicu, aundi is autoris e is autoras ant a presentai is 
romanzus finalistas e ant a fueddai cun is ligidoris.

Su merì at a essi ghiau de una faci connota de sa televisioni:
Fabio Canino. Is finalistas, comunicaus su 4 de làmpadas, funt:

▪ Andrea Bajani – L’anniversario (Feltrinelli);

▪ Nadia Terranova – Quello che so di te (Guanda);

▪ Elisabetta Rasy – Perduto è questo mare (Rizzoli);

▪ Paolo Nori – Chiudo la porta e urlo (Mondadori);

▪ Michele Ruol – Inventario di quel che resta dopo che la foresta brucia (TerraRossa).

S’atòbiu si insertat in su tour uficiali de su Premio Strega, chi ònnia annu tocat unas 
cantas citadis italianas sceberadas po avalorai sa literadura contemporanea e 
favoressit s’arrexonu intra scritoris e ligidoris. S’arribbu in Sardigna de sa Cincuina 

sinnat unu traguardu de importu po sa promotzioni de su lìburu e de sa ligidura de 
s’Ìsula, e cunfirmat su rolu culturali chi crèscit in sa citadi de Quartu Sant’Aleni, chi 
giai de annus fait parti de su circùitu ‘Città che legge’.
Pigai parti a s’eventu est a indonu e tocat a si prenotai, fintzas a s’acabu de is logus
a disponimentu.

Po scoberri de prus:
https://www.argonautilus.it/premio-strega-tour-2025-quartu-santelena/
https://premiostrega.it/PS/

https://www.comune.quartu.ca.it/novita/comunicato-stampa/la-tappa-del-
prestigioso-premio-strega-2025-il-18-giugno-all-ex-caserma-di-via-roma 

